
ՆԱԽԱԳԻԾ


Արևելյան գործընկերության երկրներում
ՔՀԿ նպաստավոր միջավայրի մոնիտորինգի շրջանակ 

Նախագիծ քննարկման համար (նոյեմբեր 2017)

I. ՀԻՄՆԱՐԱՐ ԻՐԱՎՈՒՆՔՆԵՐ ԵՎ ԱԶԱՏՈՒԹՅՈՒՆՆԵՐ

	Միավորման ազատություն 

	Յուրաքանչյուր ոք ազատորեն կարող է ՔՀԿ ստեղծել և անդամակցել ՔՀԿ-ին, այդ թվում առցանց եղանակով, առանց գրանցման կամ իրավաբանական անձի կարգավիճակ ձեռք բերելու անհրաժեշտության։

	ՔՀԿ-ն որպես իրավաբանական անձ գրանցելու ընթացակարգը հստակ է, արագ, հեշտ և էժան:

	ՔՀԿ-ներն ազատ են սահմանելու իրենց նպատակներն ու գործունեության տեսակները և կարող են գործել ինչպես իրենց գրանցման երկրի սահմաններում, այնպես էլ այդ սահմաններից դուրս։

	Կիրառվող ցանկացած պատժամիջոց համապատասխանում է համաչափության սկզբունքին և ցանկալի նպատակին հասնելու համար նվազագույն միջամտություն է նախատեսում:

	Պետությունը չի միջամտում ՔՀԿ-ների ներքին գործերին, գործունեությանը և աշխատանքներին:

	Հաշվետվությունների ներկայացման պահանջները մեծ ծանրաբեռնվածություն չեն ենթադրում:

	Հավասար վերաբերմունք

	ՔՀԿ-ների վերաբերյալ իրավական կարգավորումներն ու գործնականում նրանց հանդեպ վերաբերմունքը առևտրային ընկերությունների հետ համահավասարություն է ապահովում:

	Պետությունը հավասարապես է վերաբերվում բոլոր ՔՀԿ-ներին նրանց հիմնադրման, գործունեության և ռեսուրսների մատչելիության հարցերում:

	Ֆինանսավորման հասանելիություն

	Իրենց գործունեության իրականացման համար ՔՀԿ-ներն ազատ են ֆինանսական, նյութական և մարդկային ռեսուրսներ փնտրել, ստանալ և օգտագործել:

	Օրենսդրությունը տարբերություն չի սահմանում ֆինանսավորման կամ ռեսուրսների աղբյուրների միջև, անկախ նրանից, թե դրանք տեղական, օտարերկրյա, թե միջազգային աղբյուրներ են:

	Հավաքների ազատություն

	Յուրաքանչյուր ոք կարող է ազատորեն օգտվել խաղաղ հավաքների, այդ թվում` առցանց հավաքների կազմակերպման և մասնակցության իրավունքից։

	Պետությունը աջակցում և պաշտպանություն է ապահովում խաղաղ հավաքներին, առավելագույն դեպքում հաստատելով ծանուցման հստակ և անվճար կարգ:

	Կազմակերպիչները կարող են ինքնուրույն որոշել հավաքի ձևը, բովանդակությունը, ժամանակը և տեղը` առանց պետության կողմից անհարկի միջամտության:

	Հավաքների ոստիկանական վերահսկողության ընթացքում իրավապահ մարմինները օգտագործում են մարդու իրավունքների վրա հիմնված մոտեցում` առանց ուժի գործադրման, քանի դեռ հավաքը խաղաղ է:

	Որոշումների ընդունման գործընթացում մասնակցության իրավունք

	Յուրաքանչյուր ոք կարող է մասնակցել որոշումների կայացման գործընթացներին տեղական, ազգային և միջազգային մակարդակներում:

	Առկա են հստակ մեխանիզմներ և ընթացակարգեր, որոնք նպաստում են ՔՀԿ-ների կանոնավոր, բաց և արդյունավետ մասնակցությանը պետական քաղաքականության մշակման, իրականացման և վերահսկման գործում:

	ՔՀԿ-ների համար հասանելի են պաշտոնական փաստաթղթերը և արդյունավետ մասնակցության համար անհրաժեշտ տեղեկատվությունը:

	Մասնակցությունը որոշումների կայացման գործընթացում տարբերվում է քաղաքական գործունեությունից:

	Մասնակցությունը որոշումների կայացման գործընթացում տարբերվում է լոբբիստական գործունեությունից:

	Խոսքի ազատություն

	Բոլորը, ներառյալ ՔՀԿ-ներն ու նրանց հետ կապված անձինք, կարծիք արտահայտելու և խոսքի ազատության իրավունք ունեն:

	ՔՀԿ-ները և նրանց հետ կապված մարդիկ ազատ են փնտրել, ստանալ և փոխանցել ցանկացած տեսակի տեղեկատվություն և գաղափարներ, բանավոր, գրավոր կամ տպագիր ձևով, արվեստի միջոցով կամ իրենց ընտրությամբ ցանկացած այլ եղանակով, անկախ սահմաններից:

	Ազգային, ռասայական կամ կրոնական ատելության ցանկացած քարոզչություն, որը խտրականության, թշնամանքի կամ բռնության դրսեւորում է պարունակում, օրենքով արգելված է:

	Մասնավոր կյանքի իրավունք

	Բոլորը, ներառյալ ՔՀԿ-ներն ու նրանց հետ կապված անձինք, ունեն մասնավոր կյանքի և անձնական տվյալների պաշտպանության իրավունք:

	Օրենսդրությունը պաշտպանում է բոլորին հաղորդակցության, ընտանիքի, տան և գրասենյակի գաղտնիության հարցում անհարկի միջամտությունից:

	Օրենսդրությունը պաշտպանում է ՔՀԿ-ներին և նրանց հետ կապված անձանց պատվի և հեղինակության վրա հարձակումներից: 

	Պետության կողմից պաշտպանության պարտականություն 

	Պետությունը պաշտպանում է ՔՀԿ-ներին և նրանց հետ կապված մարդկանց ոչ պետական դերակատարների միջամտությունից:

	ՔՀԿ-ները և նրանց հետ կապված անհատները ուղղորդման կամ ստիգմավորման չեն ենթարկվում: 

	ՔՀԿ-ներին վերաբերող ցանկացած միջոց, որն ուղղված է փողերի լվացման և ահաբեկչության դեմ պայքարին, պետք է լինի կենտրոնացած, համաչափ, ռիսկի վրա հիմնված մոտեցմանը համապատասխան, և արտացոլի մարդու իրավունքների հանդեպ հարգանքը: 

	ՔՀԿ-ները, նրանց հետ կապված անհատները և միավորման ազատության իրավունքի իրացմանը ձգտող բոլոր անձինք պետք է արդյունավետ միջոցներ ունենան իրենց իրավունքների իրացման վրա ազդող որոշումների վիճարկման կամ վերանայման համար:



II. ԱՆՀՐԱԺԵՇՏ ՊԱՅՄԱՆՆԵՐ

	Պետական աջակցություն

	Ազգային և տեղական մակարդակներում ՔՀԿ-ների ֆինանսական և նյութական պետական աջակցության բազմազան ու արդյունավետ մի շարք մեխանիզմներ կան:

	ՔՀԿ-ների պետական աջակցությունը կարգավորվում է հստակ և օբյեկտիվ չափանիշներով և հատկացվում է թափանցիկ ընթացակարգով:

	ՔՀԿ-ները օգտվում են բարենպաստ հարկային միջավայրից և հարկային խթաններից:

	ՔՀԿ-ներին նվիրատվությունների հատկացման դեպքում ընկերությունները և անհատները օգտվում են հարկային արտոնություններից:

	Օրենսդրությունն ու քաղաքականությունը խթանում են կամավորությունը և նպաստում դրա զարգացմանը:

	Պետություն-ՔՀԿ համագործակցություն

	Պետական քաղաքականությունը նպաստում է ՔՀԿ-ների զարգացմանը և համագործակցությանը:

	Պետությունը ՔՀԿ-ների հետ համագործակցությանն աջակցող հատուկ մեխանիզմներ ունի։

Սույն փաստաթուղթը մշակվել է Եվրոպական Միության ֆինանսական աջակցությամբ իրականացվող «Առաջընթացի դիտարկում, գործողության խրախուսում» ծրագրի շրջանակներում: Սույն փաստաթղթի բովանդակության համար պատասխանատու են միայն հեղինակները և այն պարտադիր չէ, որ արտացոլի Եվրոպական Միության դիրքորոշումը: 

